












































































  

गया। इस अवसर पर ब्र० पंडित अभिनंदनकुमारजी शास्त्री जयपुर, पंडित विमलकुमारजी 

झांझरी उज्जैन पधारे | आपके आध्यात्मिक प्रवचनों से उपस्थित जनसमुदाय लाभान्वित हुआ। 

दिनांक १३-१२-७८ को उत्साही नवयुवकों की एक सभा हुईं जिसमें ब्रह्मचारी 

अभिनंदनकुमारजी की प्रेरणा से अ० भा० जैन युवा फैडरेशन की शाखा गठित की गयी। 

सर्वसम्मति से कार्यकारिणी का गठन किया गया | - सुरेन्द्रकुमार जैन, प्रचारमंत्री 

भोपाल ( म०प्र० ) :- अखिल भारतीय जैन युवा फैडरेशन के तत्त्वावधान में 

स्थानीय जहाँगीराबाद में वीतराग विज्ञान पाठशाला की स्थापना की गयी | पाठशाला सुचारू 

रूप से चल रही है | फैडरेशन की ४ उपशाखायें भी प्रारंभ की गई हैं तथा एक शोधसमिति का 

भी गठन किया गया। - सुभाष जैन, मंत्री 

तारण-तरण जयंती समारोह संपन्न 

भोपाल :- दिनांक ६-१२-७८ को स्थानीय तारण-तरण जैन समाज द्वारा श्रीमद्‌ जिन 

तारण-तरण का ५३०वाँ जयंती समारोह विशेष उत्साह के साथ मनाया गया । इस अवसर पर 

मंगलवारा स्थित जैन चैत्यालय में झंडा-वंदन, भजन आदि कार्यक्रमों का तथा सरोजिनी 

नायडू स्कूल में अंतर्विद्यालयीन भाषण-प्रतियोगिता का आयोजन किया गया। रात्रि को 

विशाल आमसभा का आयोजन श्री मोहम्मद याकूब राजवानी, खनिज एवं पुनर्वास मंत्री, 

मध्यप्रदेश की अध्यक्षता में किया गया । सभा में मुख्य अतिथि श्री कैलाश जोशी, विद्युत एवं 

उद्योग मंत्री, मध्यप्रदेश थे। इस अवसर पर विभिन्न वक्ताओं ने संत तारण-तरण के जीवन पर 

प्रकाश डाला | - संयोजक 

छिंदवाड़ा ( म०प्र० ) :- आध्यात्मिक संत तारण-तरण का ५३० वाँ जयंती महोत्सव 

६ एवं ७ दिसम्बर १९७८ को स्थानीय जिला एवं सत्र न्यायाधीश श्री ए० के० पांडे की 

अध्यक्षता में विविध कार्यक्रमों के साथ सानंद संपन्न हुआ | पंडित केशरीचंदजी ' धवल ' ने संत 

तारण-तरण के जीवन पर प्रकाश डाला । - रजेन्द्रकुमार जैन 

गंजबासौदा ( म०प्र० ) :- ६ दिसम्बर को आध्यात्मिक संत तारणस्वामी SAT 

जयंती समारोह सानंद संपन्न हुआ । रात्रि को सभा में अनेक विद्वानों के भाषण हुए।  - स्वतंत्र 

पंडित ज्ञानचंदजी द्वारा धर्मप्रभावना 

बम्बई :- दिनांक १५-१२-७८ से १९-१२-७८ तक भूलेश्वर दिगंबर जैन मंदिर के 

वार्षिक समारोह के अवसर पर पंडित ज्ञानचंदजी पथारे | यहाँ प्रात: समयसार कलश पर तथा 

रात्रि में छछढाला पर आपके प्रवचन चलते थे | इसके पश्चात्‌ दिनांक २०-१२-७८ से २३- 

१२-७८ तक श्री सीमंधर जिनालय, जवेरी बाजार में तथा २८-१२-७८ से ३१-१२-७८ तक 
मलाड़ स्थित जिन मंदिर में आपके तात्त्विक प्रवचनों का आयोजन किया गया । सभी स्थानों पर 

समाज ने बड़ी संख्या में भाग लेकर अध्यात्म का रसपान किया। इस अवसर पर कुंदकुंद 

कहान तीर्थ सुरक्षा ट्रस्ट को पूर्व में लिखायी गयी राशि तथा काफी मात्रा में नवीन राशियाँ प्राप्त 

हुईं। - माणिकलाल आर० गाँधी 

कुम्भोज-बाहुबली :- दिनांक २४-१२-७८ से २७-१२-७८ तक समाज के विशेष 

आग्रह पर आप यहाँ भी पधारे | दोनों समय मोक्षमार्गप्रकाशक तथा छहढाला पर प्रवचन तथा 

दोपहर में तत््वचर्चा का आयोजन किया गया । उक्त कार्यक्रम से समाज ने लाभ उठाया। 

- माणिकलाल आर० गाँधी 

कलकत्ता :- दिनांक २९-११-७८ से ४-१२-७८ तक पंडित ज्ञानचंदजी 
विदिशावाले यहाँ पधारे | आपके प्रतिदिन के प्रवचनों से समाज ने लाभ उठाया। रात्रि में दो 

घंटा साहू अशोककुमारजी की कोठी पर तत्त्वचर्चा होती थी ।इस अवसर पर तीर्थ सुरक्षा ट्रस्ट 

को किश्तों की भारी रकम प्राप्त हुई | - वीरचंदभाई 

तीर्थक्षेत्र कमेटी को पाँच लाख का योगदान 

कलकत्ता :- यहाँ के प्रसिद्ध उद्योगपति श्री मिश्रीलालजी काला ने तीर्थ सुरक्षा ध्रुव 

फंड हेतु पाँच लाख रुपया भा० दि० जैन तीर्थक्षेत्र कमेटी को देने की स्वीकृति प्रदान की है । 
- जयचंद डी० लोहाड़े 

  

  

    

  

    

  

  

  जयपुर :- ४ दिसम्बर ७८ से १२ दिसम्बर ७८ तक प्रतिदिन रात्रि में टोेडरमल स्मारक 

भवन में समयसार पर पंडित शशिभाई के आध्यात्मिक प्रवचनों का आयोजन किया गया। 

अंतिम तीन दिन प्रातः मुलतान दिगंबर जैन मंदिर, आदर्शनगर में भी आपके प्रवचन हुए। अंत 

में छात्रों ने आपको भावभीनी विदाई दी तथा पुनः जयपुर पधारने का अनुरोध किया । दिनांक 

  २४-१२-७८ को दिद्वद्वर्य पंडित बाबूभाई मेहता के भी प्रवचन हुये। आप दोनों यहाँ 

सत॒धर्मप्रेमी श्री हीरालालजी काला भावनगरवालों का रेल दुर्घटना में हाथ कट जाने के प्रसंग 

में पधारे थे। -- अभयकुमार जैन 

अजमेर ( राज० ) :- ५ दिसम्बर, ७८ से १० दिसम्बर ७८ तक श्री दिगंबर जैन 

नसियाँ, गोधों का घड़ा, अजमेर में अढाईद्वीप पूजन-विधान सर्वश्री उम्मेदमलजी, नेमीचंदजी, 

कैलाशचंदजी बड़जात्या की ओर से सानंद संपन्न हुआ | इस अवसर पर श्री टोडरमल दिगंबर 

जैन सिद्धांत महाविद्यालय, जयपुर के छात्र पंडित कैलाशचंदजी तथा पंडित राजकुमारजी ने 

दिनांक ८-१२-७८ तक समयसार तथा मोक्षमार्गप्रकाशक पर आध्यात्मिक प्रवचन हुए। 

दिनांक ९ एवं १०-१२-७८ को पंडित जतीशचंदजी शास्त्री के प्रवचनों का लाभ भी समाज 

को मिला। --सुजानमल जैन 

दिल्‍ली :- डॉ० हुकमचंदजी भारिल्ल मेरठ से लौटते हुए एक दिन के लिये यहाँ रुके । 

मॉडलबस्ती दिगंबर जैन मंदिर में आपके प्रभावपूर्ण प्रवचन हुए। स्थानीय जैन समाज को 
धर्मलाभ मिला। 

लखनऊ ( उ०प्र० ) :- दिनांक २-१२-७८ को स्थानीय चारबाग दिगंबर जैन मंदिर 

में डॉ० हुकमचंदजी भारिलल एवं पंडित शशिभाई भावनगरवालों के सारगर्भित प्रवचनों से 

स्थानीय समाज ने लाभ उठाया। 

भिण्ड( म०प्र० ) :- दिनांक ३-१२-७८ से १४-१२-७८ तक पंडित कैलाशचंदजी 

बुलंदशहरवाले पधारे। स्थानीय दिगंबर जैन मंदिर परेट पर आपने तीनों समय छहढाला, 

जैनसिद्धांत-प्रवेशरत्नमाला तथा मोक्षमार्गप्रकाशक के आधार पर कक्षाएँ लीं । आपके द्वारा ली 

गईं शिक्षण कक्षाओं से साधर्मी भाइयों ने लाभ उठाया। इस अवसर पर ११०० रुपये का 
साहित्यबिका। -- इंद्रसेन बजाज 

ऊन-पावागिरि (म०प्र०) :- दिनांक ५-१२-७८ को पंडित नाथूलालजी 

प्रतिष्ठाचार्य एवं पंडित फर्णीद्रभूषणजी द्वारा समवसरण मंडल विधान एवं वेदी प्रतिष्ठा का 

कार्यक्रम सानंद संपन्न हुआ । इस अवसर पर श्री टोडरमल दिगंबर जैन सिद्धांत महाविद्यालय, 

जयपुर के छात्र पंडित जतीशचंद्रजी शास्त्री तथा मलकापुर से पंडित अशोककुमारजी भी पधारे 

थे। -- जुगमंदरलाल जैन 

कुचामनसिटी ( राज० ) :- दिनांक १-३-७९ से ५-३-७९ तक श्री पार्श्वनाथ 
जिनबिम्ब पंचकल्याणक प्रतिष्ठा महोत्सव का आयोजन किया गया है । पधारकर लाभ लेवें | 

-कन्हैयालाल पहाड़िया, अध्यक्ष 

गुना ( म०प्र० ) :- जैन समाज गुना के तत्त्वावधान में दिनांक ७-१२-७८ से 
१६-१२-७८ तक निःशुल्क नेत्र शिविर का आयोजन किया गया । जिसमें १५०० व्यक्तियों के 

नेत्र परीक्षण एवं २८६ व्यक्तियों के ऑपरेशन किये गये | -- विनोदकुमार जैन 

वीतराग-विज्ञान पाठशालाओं की निरीक्षण रिपोर्ट 

भारतवर्षीय वीतराग-विज्ञान पाठशाला समिति के निरीक्षक श्री पंडित रमेशकुमारजी 
शास्त्री ने मध्यप्रदेश के भिंड, सागर, खुरई, बीना, मुंगावली, आरोन, राघौगढ़, पिपरई गाँव, 

गुना आदि नगरों में चल रही पाठशालाओं का निरीक्षण कर प्रसन्नता व्यक्त की | सभी स्थानों पर 
समाज ने उनके प्रवचनों का लाभ लिया। दिनांक २८-११-७८ से १५-१२-७८ तक 
मध्यप्रदेश की उक्त पाठशालाओं का निरीक्षण करने के पश्चात्‌ अब वे महाराष्ट्र प्रांत के 

सोलापुर, कोल्हापुर, पूना, नागपुर, वर्धा जिलों में चल रही पाठशालाओं के निरीक्षण हेतु 

महाराष्ट्र में भ्रमण कर रहे हैं । 
महाराष्ट्र वीतराग-विज्ञान पाठशाला समिति कोल्हापुर शाखा की संचालिका श्रीमती 

डॉ० विजयलक्ष्मी पांगल ने भी महाराष्ट्र के पुणे, चिखली, अकोला, वर्धा, नागपुर, कारंजा, 

हिंगोली, जवलाबाजार, शिरड़शहापुर, जिन्तूर, सेलू, परभणी, परलीबैजनाथ तथा मुरूड़ नगरों 
में चल रही पाठशालाओं का निरीक्षण किया | आपके निरीक्षण से महाराष्ट्र में अच्छी जागृति 
आयी | पांगल बहिनजी अत्यंत उत्साही, लगनशील और परिश्रमी कार्यकर्ता हैं । इनसे महाराष्ट्र 
प्रान्त में तत्त्वप्रचार के महत्त्वपूर्ण कार्य में काफी योगदान प्राप्त हो रहा है । -- मंत्री 

श्री वीतराग-विज्ञान विद्यापीठ परीक्षा बोर्ड : कार्यक्रम तथा रौल नंबर 

दिनांक ५, ६ व ७ फरवरी, १९७९ को होनेवाली परीक्षाओं का विस्तृत कार्यक्रम, 

परीक्षार्थियों के रोल नंबर तथा अन्य आवश्यक परीक्षोपयोगी सामग्री समस्त संबंधित केन्द्रों 
को भेजे जा चुके हैं | जिन्हें १५-१-७९ तक प्राप्त न हों वे सज्जन अपने परीक्षार्थियों के नाम 

लिखकर भेज दें । हम उन पर रोल नंबर लगाकर तुरंत भेज देंगे । प्रश्न-पत्र दिनांक १५-१-७९ 
के बाद भेजे जायेंगे । -- मंत्री 

अभिमत 
श्री दिगंबर जैन स्वाध्याय मंदिर ट्स्ट, सोनगढ़ के नवीनतम प्रकाशन एवं 

डॉ० हुकमचंद भारिल्ल की कृति ' धर्म के दशलक्षण ' पर 

समीक्षक विद्वानों के महत्त्वपूर्ण अभिमत 

*पंडित जगन्मोहनलालजी शास्त्री, कटनी ( म०प्र० ) 

दशधर्मों पर पंडितजी (डॉ० भारिल्ल) के विवेचन मैंने हिंदी आत्मधर्म में भी पढ़े थे । मुझे उनको 

पढ़कर उसी समय बहुत प्रसन्नता का अनुभव हुआ था । नई पीढ़ी के विद्वानों में डॉ० भारिल्ल अग्रगण्य हैं । 

इनकी लेखनी को सरस्वती का वरदान है, ऐसा लगता है । डॉ० साहब ने साहित्य के क्षेत्र में इस पुस्तक पर 

सचमुच डॉक्टरी का प्रयोग किया है। दशधर्मों की औषधि का प्रयोग, दशविकारों की बीमारी का पूरा 
ऑपरेशन कर, बहुत सुंदरता से किया है । इतना विशद्‌ सांगोपांग वर्णन आधुनिक भाषा व आधुनिक शैली 

में अन्यत्र दिखायी नहीं देता | पुस्तक आज के युग में नये विद्वानों को दशधर्म का पाठ पढ़ाने को उत्तम है। 

भाषा प्राजंल है । एक बार शुरु करने पर पुस्तक छोड़ने को जी नहीं चाहता | विषय हृदय को छूता है । कई 

स्थल ऐसे हैं जिनका अच्छा विश्लेषण किया गया है। 

*ब्रह्मचारी पंडित माणिकचंदजी भीसीकर, बाहुबली ( कुंभोज ), संपादक ' सन्मति ' ( मराठी ) 

..आपके इस ग्रंथ में धर्मी के लक्षणों का आविष्कार करते समय जिस अनौपचारिक, शुद्ध, 

तत्त्वनिरूपण पद्धति का अवलंब किया गया, वह तलस्पर्शी हुआ है । इस परिश्रमसाध्य निरामय पुरुषार्थ की 

हार्दिक सराहना है । पुस्तक बहुत ही उपयुक्त एवं प्रेरणादायी प्रतीत हुई है । 

*मगहामहोपाध्याय डॉ० हरीन्द्रभूषणजी जैन, विक्रम विश्वविद्यालय, उज्जैन 

डॉ० हुकमचंद भारिल्ल नयी पीढ़ी के प्रबुद्ध, लगनशील एवं उच्चकोटि के विद्वान हैं।..... धर्म के 

दशलक्षण उनकी अपने ढंग की एक सर्वथा नवीन कृति है। डॉ० भारिल्ल ने अपनी इस रचना में अत्यंत 

सरल भाषा में जैनधर्म के मौलिक दश आदर्शों का प्राचीन ग्रंथों के उद्धरणों के साथ सोदाहरण विवेचन 
किया है। दशधर्मों का ऐसा शास्त्री निरूपण अभी तक एकत्र अनुपलब्ध था। पर्यूषण पर्व में व्याख्यान 

करनेवालों को तो यह कृति अत्यंत सहायक होगी । 

*पंडित अमृतलालजी जैन, साहित्याचार्य, वाराणसी ( उ०प्र० ) 

“धर्म के दशलक्षण ' ग्रंथ को मैंने अथ से इति तक शब्दश: ध्यान से पढ़ा, और प्रसन्नता का अनुभव 

किया। विद्वान लेखक ने प्रतिपाद्य विषय की संपुष्टि के लिये यत्र-तत्र-सर्वत्र आगम के प्रमाण देकर प्रस्तुत 

ग्रंथ को प्रामाणिक बनाने का भरसक प्रयत्न किया है । बीच-बीच में सुंदर युक्तियों एवं उदाहरणों के देने से 
प्रस्तुत ग्रंथ और भी आकर्षक हो गया है | बोधगम्य, सरल एवं सरस हिन्दी माध्यम से लिखा गया यह ग्रंथ 

साधारण पाठक को भी आसानी से समझ में आ जायेगा । ऐसे ग्रंथ के प्रणमन के लिये प्रणेता डॉ० भारिल्ल, 

जो प्रखरवक्ता, सिद्धहस्तलेखक एवं कुशल अध्यापक हैं; धन्यवाद एवं बधाई के पात्र हैं, और प्रकाशन 

संस्था भी । 

* थ्री उदयचंद्रजी जैन, प्राध्यापक, काशी हिंदू विश्वविद्यालय, वाराणसी ( उ०प्र० ) 

bese पुस्तक का बाह्य रूप जितना आकर्षक है, उसका आशभ्यंतर रूप भी उससे अधिक आकर्षक 

है। इसमें संदेह नहीं कि पुस्तक अत्यंत उपयोगी और सारगर्भित है | इसमें धर्म के उत्तमक्षमादि दशलक्षणों 

का मार्मिक, तात्त्विक और व्यावहारिक विवेचन किया गया है। भाव, भाषा, शैली आदि सभी दृष्टियों से 

पुस्तक उपादेय तथा पठनीय है। धर्म का वास्तविक स्वरूप समझने के लिये प्रत्येक श्रावक को इसका 
अध्ययन, मनन और चिंतन अवश्य करना चाहिये | डॉ० भारिल्ल उच्चकोटि के लेखक और वक्ता है। 

*प्रो० प्रवीणचंद्रजी जैन, निदेशक, उच्चस्तरीय अध्ययन अनुसंधान केंद्र, जयपुर 

Slo हुकमचंद भारिल्ल एक प्रबुद्ध आत्माभिमुख व्यक्तित्व हैं । उनकी वाणी में ओज और शब्दों में 

ऋजुता है। उनकी लेखनी से प्रसूत ' धर्म के दशलक्षण' नामक कृति इस ओर प्रवृत्त मानवों को तो 

अज्ञानमूलक रूढ़ियों से हटाकर आत्मविभोर करेगी ही, साधारणजन भी जिन्हें बहिर्मुख कहा या समझा 

जाता है यदि इसे एक बार आद्योपांत पढ़ जाएँ तो निश्चय ही उनकी बहिर्मुखता अंतर्मुखता की ओर 

गतिशील हो सकेगी । डॉ० भारिल्ल को इस बहुमूल्य रचना के लिये धन्यवाद अर्पित करते हुए मैं चाहता हूँ 

कि यह कृति जन-जन के हाथों में पहुँचे और इसके अध्ययन से उनका जीवन सार्थक हो | जब ये लेख 

*आत्मधर्म' में प्रकाशित हो रहे थे तो मेरे मन में आता था कि ये लेख पुस्तकाकार में प्रकाशित हो जाएँ। 

मनचीता हो गया। 
*इतिहासरत्न, विद्यावारिधि डॉ० कस्तूरचंदजी कासलीवाल, जयपुर ( राज० ) 

लि SMTA We Slo ULE सा० के लेखों को पुस्तकरूप में प्रकाशित करके बहुत अच्छा काम 

किया है । विद्वान मनीषी ने अपनी सुबोध शैली में दशधर्मों पर सारगर्भित एवं मौलिक विचार प्रस्तुत किये 

हैं, जिनको पढ़कर प्रत्येक पाठक इन धर्मों के वास्तविक रहस्य को सरलता से जान सकता है तथा उन पर 

चिंतन एवं मनन कर सकता है | पुस्तक की छपाई एवं गेट-अप दोनों ही नयनाभिराम हैं । 

*डॉ० ज्योतिप्रसादजी जैन, लखनऊ ( उ०प्र० ) 

डॉ० हुकमचंद भारिल्ल आध्यात्मिक शैली के प्रतिष्ठित सुचिन्तक, सुवक्ता, सुलेखक हैं । प्रस्तुत 

पुस्तक में उन्होंने प्रसादगुण-संपन्न शैली में धर्म के उत्तमक्षमादि दश पारंपरिक लक्षणों अथवा आत्मिक 

गुणों का युक्तियुक्त विवेचन किया है, जो सैद्धांतिक से अधिक मनोवैज्ञानिक हैं, और साधक को विभिन्न 
भूमिकाओं के परिप्रेक्ष्य में अंतर एवं बाह्य, निश्चय एवं व्यवहार, विविध दृष्टियों के समावेश के कारण 

विचारोत्तेजक है; अत: पठनीय एवं मननीय है। 

प्रबंध संपादक की कलम से 

कृपया निम्नलिखित सूचनाओं पर अवश्य ध्यान दें: -- 

(१) जिन बंधुओं का सदस्यता शुल्क जनवरी माह में समाप्त हो रहा है, उन्हें गत माह के 

आत्मधर्म के साथ मनिआर्डर फार्म भेजे गये थे। कृपया संबंधित बंधु शीघ्र ही 

मनिआर्डर फार्म भरकर भेजें अन्यथा उन्हें फरवरी का अंक भेजने में असमर्थ रहेंगे। 

(२) आत्मधर्म के ग्राहकों को भेंट में दी जानेवाली पुस्तक मई-जून तक भेजी जा सकेगी । 
तदर्थ पत्र-व्यवहार करने का कष्ट न करें | 

  

पंडित नरेन्द्रकुमारजी भीसीकर एवं पंडित शशिभाई के कार्यक्रम 
जयपुर : श्री टोडरमल दिगंबर जैन सिद्धांत महाविद्यालय के कार्यक्रमों के अंतर्गत 

दिनांक १५ जनवरी से २९ जनवरी, १९७९ तक पंडित नरेन्द्रकुमारजी भीसीकर शास्त्री, 

न्यायतीर्थ एवं दिनांक १५ फरवरी से २५ फरवरी, १९७९ तक अध्यात्मप्रवक्ता पंडित शशिभाई 

भावनगरवाले पधार रहे हैं । दोनों विद्वानों के आध्यात्मिक प्रवचनों के साथ भीसीकरजी न्याय 

और सिद्धांतग्रंथों की कक्षाएँ भी लेंगे। डॉ० हुकमचंदजी भारिल्ल भी उन दिनों यहीं रहेंगे। 

उनके समागम का भी लाभ प्राप्त होगा | 

बाहर से पधारनेवाले महानुभावों के लिये निःशुल्क आवास एवं सशुल्क भोजन की 

व्यवस्था है। पधारनेवाले महानुभाव तत्काल सूचित करें जिससे उनके ठहरने आदि की 

समुचित व्यवस्था की जा सके । - मंत्री, पंडित टोडरमल स्मारक ट्रस्ट 

$% परिषद्‌ का शीतल शताब्दी अधिवेशन 1 

अं सानद सपन्न Ki 

Ka भिण्ड :- दिनांक १९ एवं २० नवम्बर, १९७८ को दिगंबर जैन परिषद्‌ का HE 

नै शीतल जन्म शताब्दी अधिवेशन अनेक कार्यक्रमों के साथ श्री सेठ डालचंदजी FE 
#£ सागरवालों की अध्यक्षता में सानंद संपन्न हुआ। अधिवेशन में स्थानीय समाज के ६ 
# अतिरिक्त अनेक मंत्रीगण, श्रेष्ठीगण व विद्वतूगणों सहित सारे भारतवर्ष के लगभग ae 
Ke ३०० प्रतिनिधियों ने भाग लिया। इस अवसर पर युवा सम्मेलन, महिला सम्मेलन, मु 

न पत्रकार सम्मेलन आदि के साथ-साथ अनेक महत्त्वपूर्ण निर्णय व प्रस्ताव पास किये न 

48 गये।जिनवाणी के अपमान के विरुद्ध परिषद ने अपना सर्वसम्मत मत अत्यंत स्पष्ट *ई 

मै भाषा में एक प्रस्ताव के रूप में इस प्रकार व्यक्त किया :-- मै 

अं; “परिषद्‌ ने प्रारंभ से ही जैन साहित्य की सुरक्षा, संरक्षण एवं प्रचार- se 
#£ प्रसार में अपनी शक्ति लगायी है। वर्तमान में दिगंबर जैन समाज के कतिपय 7 
मै तत्त्वों ने स्थान विशेष से प्रकाशित जैन साहित्य का अपमान एवं जलप्रवाह i 

#६ सगर्व किया है; साथ ही ऐसे साहित्य को जैन मंदिरों से हटाने एवं भविष्य में ६ 
#£ उन्हें वहाँ न रखने हेतु बोर्ड लगा रहे हैं। इस प्रवृत्ति से समाज में अशांति तो # 
Ke उत्पन्न हो ही रही है; साथ ही जिनवाणी के अपमान एवं बहिष्कार की गलत A 

Ke परंपरा भी पड़ रही है। परिषद्‌ इस प्रस्ताव द्वारा ऐसे असहिष्णु कृत्यों की i 
है भर्सना करती है और उनकी रोकथाम के लिये समाज से सचेष्ट रहने का “६ 

2 अनुरोध करती है।”' रू 
मै प्रस्तावक :- डॉ० राजेन्द्र बंसल, शहडोल रा 
अं समर्थक :- श्री अभयकुमार टडैया, ललितपुर se 
ae x 

हमारे यहाँ प्राप्त प्रकाशन * 
मोक्षशास्त्र १२-०० पंडित टोडरमल : व्यक्तित्व और कर्त्तत्व १०-०० 
समयसार १२-०० तीर्थंकर महावीर और उनका सर्वोदय तीर्थ 4-00 
समयसार पद्यानुवाद ०-७० ”' (पॉकेट बुक साइज में हिन्दी में) २-०० 
समयसार कलश टीका ६-०० मैं कौन हूँ? १-०० 

प्रवचनसार १२-०० तीर्थंकर भगवान महावीर ०-४० 

पंचास्तिकाय ७-५० वीतरागी व्यक्तित्व : भगवान महावीर ण्न्रे५्‌ 

नियमसार ५-५० अपने को पहचानिए ०-५० 

नियमसार पद्चानुवाद ०-४० अर्चना (पूजा संग्रह) ०-४० 

अष्टपाहुड़ १०-०० मैं ज्ञानानंद स्वभावी हूँ (कैलेंडर) ०-५० 

समयसार नाटक ७-५० पंडित टोडरमल : जीवन और साहित्य ग्-घ्५्‌ 

समयसार प्रवचन भाग १ ६-०० कविवर बनारसीदास : जीवन और साहित्य ०-३० 

समयसार प्रवचन भाग २ प्रेस में सत्तास्वरूप १-७० 

समयसार प्रवचन भाग ३ ५-०० सुंदरलेख बालबोध पाठमाला भाग १ प्रेस में 

